
PATAGONIA: NATURA BERE BAKARDADEAN





Lur planetan bada eremu bat menperagaitza (difícil de dominar), han gizakia txundituta (asombrado) daukalako naturak: mendi garaiak, glaziar erraldoiak, lautada bukaezinak, lakuak ezin konta ahala, basotzar itxi-itxiak. Hango zeruan kondorra (hegazti mota) da jabe, hango itsasoan balea nagusi, eta lurrak guanakorenak (animali mota) dira. 

Lur ia urratu  (rasgar, desgarrar) gabe honi bisitariak ugaritzen ari zaizkio, eta Patagonia du izena
Patagoniak Txile eta Argentinako hegoaldea hartzen du. 

Azalera milioi bat metro karratukoa du, eta ia bi milioi lagun bizi dira. Biztanle-dentsitatea urria  (escasa) du, beraz. Kilometroak eta orduak egin ditzakezu, eta inorekin topo egin ez. Ez dut esan nahi, hala ere, basamortua denik: Argentinako aldea nahikoa idorra (seco, árido) izango da, baina artalde handiak izateko adina euri botatzen du. Txileko partea, berriz, oso hezea  (húmedo) da, eta euriak maiz 
bustitzen du paraje hura. 



Zaila da esaten zerk harritzen duen gehien Patagonian. Glaziarrak agian. Perito Moreno izango da ikusgarrienetakoa: 35 km. luze eta 5 zabal. Aurrez aurre daukazunean, Lago Argentinora iristean, lakuko azaletik 70 metro gora doan horma ikusten da. Badirudi Iguazú edo Niagarako ur-jauziak izoztu direla. 



Glaziarra bizirik dago. Etengabe mugitzen da, krak egiten du barrutik, trumoi hots-antzeko bat ateratzen haustean. Sarritan, horma-puska itzelak banantzen dira, burrunba  (estruendo, estrépito) batean lakura jausiz, noraezean (forzosamente) doazen glaziar-puska handiei lagun egiteko. 



Perito Morenoren gisako glaziar mordoska dago Patagonian. Artikoa, Antartikoa, eta ostean, Patagonia da glaziar-tokirik nagusiena. Alpeetan eta Himalaian glaziarrak 4.000 metrotik gora azaltzen badira ere, harrigarria da baina, Patagonian ez, oso behean sortzen dira, eta ez da behar goi-mendietara joateko jantzi eta tresna berezirik glaziar horiek ikusteko. Itsasotik beretik ere etortzen dira batzuk, Txileko Balmaceda izenekoa esaterako. 



Glaziarrak txundigarriak (asombroso) badira, zer esan baleei buruz? Patagoniako Valdés Penintsulan ikus daitezke baleak gertuen, munduan ez dago horrelako beste tokirik. Behatz-ahurrekin (palma de la mano) uki daitezkeela esan liteke. Ekaina azaroa bitartean puntu-puntuan etorriko zaizkizu. Hego hemisferioan eta Iparrekoan urtaroak (estaciones) ez datoz bat, 

Iparrekoan negua denean, Hegokoan uda baita. Eta Hegokoan negua denean, baleek beren kumeentzat Antartidako ur hotzak baino nahiago dituzte Valdés Penintsulako ur epelagoak. Sakonera gutxiko urak dira hauek, eta baleak begien bistan izaten dituzu; izan ere, baleak eurak ere oso begiluzeak (curiosa) dira, dena ikusi nahi, eta itsasontzien ondoan ibiltzen dira. 15 metro luze eta 40 tonako animalia bat ia ukitu ahal izatea.
Eta ezer ederragorik ez dagoela uste duzunean, ahozabalik geratuko zara Txilen, Torres del Paine Parke Nazionaleko mendiek eta lakuek eskaintzen duten ikusmirarekin (vistas) bereziki. Ez da 
hiperbolea esatea munduko bazterrik politenetakoa dela: hango ibaiak, ur-jauziak, mendi-puntak, glaziarrak eta lakuetan doazen glaziar-puskak! Laku guztiak ezberdinak dira: urdin, berde, gris gama guztiak daude han. Las Torres del Paine hiru pareta dira, haitza (roca), 2.500 metrokoak. Handitasunean, dotorezian, Argentinako Cerro Torre eta Fitzroy mendien pare egongo dira. 



Patagonian munduaren muturrera (extremo) iritsi zarela dirudi, uste hori ezin kendurik ibiliko zara beti. Hiri gutxi daude: Punta Arenas Txilen, eta Ushuaia Argentinan. Biak dira txikiak. Munduan ez dago beste hiririk hegorago: Ushaia da azkena. Hori diote Argentinan. Baina Txilen esaten dute Puerto Williams hegorago dagoela oraindik. Mesprezuz erantzuten diete argentinarrek, Puerto Williams ez dela hiri bat, herrixka bat dela gehienez ere. 



Ushuaiatik urtarrilean eta otsailean, han uda da, itsasontziak abiatzen dira Antartidarantz. Bi eguneko bidaia da. Eta oso garestia, turista aberatsa ez bazara. Beste turista guztientzat badago beste itsas-txango bat, polita benetan. Txileko Puerto Natales-etik Puerto Montt-erako bidaia hiru egunetan burutzen du ontziak, jenderik gabeko fiordoetan sartzen da ontzia; izan ere, lehorrean dezente egiten dute aurrera fiordo horiek. 


Eta ase ez bazara, tori sumendiak! Patagonia txiletarrean badira sumendi ikusgarriak. Kono itxura perfektua dute, gailurra elurtua, eta elurra laku ur-urdinetan islatzen da. Osorno da ezagunena. Osornotik gertu mendi-pasabide bat dago Andeetan barrena Barilochera iristeko, munduko eski-estaziorik esanguratsuenera. Gurean uda denean da hango eski-garaia, eta beraz, badakizu, kirol hori biziki maite baduzu, hurrengo udan hondartzara joan ordez zoaz Barilochera. Baina egun batzuk gorde itzazu Patagoniak eskaintzen dizkizun bazter miresgarriak ikusteko. 

